К ОПУБЛИКОВАНИЮ
КОМИ РЕСПУБЛИКАСА ЮРАЛЫСЬЛӦН
ИНДӦД
Му пытшкӧссӧ геология боксянь туялӧм могысь вӧръясӧн
вӧдитчӧм вылӧ разрешениеяс сетӧм серти канму услуга сетан административнӧй уджаланарт вынсьӧдӧм да Коми Республикаса Юралысьлысь ӧткымын Индӧд вынтӧмӧн лыддьӧм йылысь
Россия Федерацияса вӧр кодекс, «Канму услугаяс сетан административнӧй уджаланартъяс дасьтан да вынсьӧдан правилӧяс вынсьӧдӧм йылысь, Россия Федерацияса Веськӧдлан котырлӧн ӧткымын актӧ вежсьӧмъяс пыртӧм да Россия Федерацияса Веськӧдлан котырлысь ӧткымын акт да актъяслысь торъя положениеяс вынтӧмӧн лыддьӧм йылысь» Россия Федерацияса Веськӧдлан котырлӧн 2021 во сора тӧлысь 20 лунся 1228 №-а шуӧм серти шуа:
1. Вынсьӧдны Му пытшкӧссӧ геология боксянь туялӧм могысь вӧръясӧн вӧдитчӧм вылӧ разрешениеяс сетӧм серти канму услуга сетан административнӧй уджаланартсӧ 1 №-а содтӧд серти.
2. Лыддьыны вынтӧмӧн Коми Республикаса Юралысьлысь ӧткымын индӧд 2 №-а содтӧдын индӧм лыддьӧг серти.
3. Тайӧ Индӧдыс вынсялӧ сійӧс официальнӧя йӧзӧдан лунсянь дас лун кольӧм бӧрын.
Коми Республикаса Юралысь
                                                                 В. Уйба
Сыктывкар
2024 вося сора тӧлысь 10 лун
79 №
ВЫНСЬӦДӦМА
Коми Республикаса Юралысьлӧн
2024 во сора тӧлысь 10 лунся 79 №-а Индӧдӧн
(1 №-а содтӧд)
Му пытшкӧссӧ геология боксянь 
туялӧм могысь вӧръясӧн вӧдитчӧм вылӧ
разрешениеяс сетӧм серти канму услуга сетан 
АДМИНИСТРАТИВНӦЙ УДЖАЛАНАРТ
І. ПАНАС
Административнӧй уджаланартӧн веськӧдлантор
1.1. Тайӧ Административнӧй уджаланартыс ладмӧдӧ йитӧдъяссӧ, кутшӧмъяс артмӧны Коми Республикаса вӧр-ва озырлун да гӧгӧртас видзан министерствоӧн (водзӧ – Министерство) му пытшкӧссӧ геология боксянь туялӧм могысь вӧръясӧн вӧдитчӧм вылӧ разрешениеяс сетӧм серти канму услуга сетӧмкӧд йитӧдын (водзӧ – Административнӧй уджаланарт, канму услуга).
Тайӧ Административнӧй уджаланартыс урчитӧ канму услуга сетан пӧрадоксӧ да канму услуга сетан стандартсӧ, Министерствоӧн канму услуга сетӧм серти административнӧй процедураяслысь тэчассӧ, сьӧрсьӧн-бӧрсьӧн мунӧмсӧ да сійӧс вӧчан кадколастъяссӧ, найӧс вӧчан пӧрадок дорӧ корӧмъяссӧ, сы лыдын административнӧй процедураяс электроннӧя вӧчан аслыспӧлӧслунъяссӧ, а сідзжӧ канму услуга сетӧм бӧрся видзӧдан ногъяссӧ.
Шыӧдчысьяс
1.2. Канму услуга сетӧмла шыӧдчысьясӧн лоӧны юридическӧй кывкутысьяс да граждана, кодъяс лоӧны асшӧр уджалысьясӧн (водзӧ – асшӧр уджалысьяс), кодъяслӧн эм му пытшкӧссӧ геология боксянь туялӧм вылӧ лицензия либӧ кодъяс кырымалісны канму могъяс вылӧ му пытшкӧссӧ геология боксянь туялӧм могысь вӧръясӧн вӧдитчӧм вылӧ канму контракт.
1.3. Канму услуга босьтӧм могысь шыӧдчысьяслӧн нимсянь вермӧны уджавны йӧз, кодъяслӧн эм татшӧм инӧдыс Россия Федерацияса оланпастэчас серти, либӧ Россия Федерацияса оланпастэчасӧн урчитӧм пӧрадокын шыӧдчысьясӧн налы лӧсялана уджмогъяссӧ сетӧмӧн (водзӧ – петкӧдлысьяс).
Канму услуга сетан вариант серти шыӧдчысьлӧн признакъяслы, кутшӧмъясӧс урчитӧма услуга сетысь органӧн нуӧдан анкетируйтӧм бӧрын, лӧсялысь шыӧдчысьлы канму услуга, а сідзжӧ бӧртас сетны корӧм, кутшӧмӧс сетӧмла шыӧдчӧма шыӧдчысь
1.4. Шыӧдчысьлы канму услугасӧ сетӧны канму услуга сетан вариант серти.
1.5. Канму услуга сетан вариантсӧ урчитӧны Административнӧй уджаланарт дорӧ 1 №-а содтӧд серти урчитӧм шыӧдчысьлӧн признакъяс серти, а сідзжӧ канму услуга сетан бӧртас серти, кутшӧмӧс сетӧмла шыӧдчис шыӧдчысь.
1.6. Шыӧдчысьлысь признакъяссӧ урчитӧны профилируйтӧмӧн, мый збыльмӧдсьӧ тайӧ Административнӧй уджаланарт серти.
ІІ. Канму услуга сетан стандарт
Канму услугалӧн ним
2.1. Канму услугалӧн ним: му пытшкӧссӧ геология боксянь туялӧм могысь вӧръясӧн вӧдитчӧм вылӧ разрешениеяс сетӧм (водзӧ – разрешениеяс сетӧм, Разрешение).
Канму услуга сетысь Коми Республикаса
олӧмӧ пӧртысь власьт органлӧн ним
2.2. Канму услугасӧ сетӧ Коми Республикаса вӧр-ва озырлун да гӧгӧртас видзан министерство.
Канму услуга сетан бӧртас
2.3. Канму услуга сетан бӧртасӧн лоӧ:
1) разрешение сетӧм;
2) канму услуга сетӧмын ӧткажитӧм.
2.4. Документӧ, кытчӧ пыртӧма канму услуга сетӧм йылысь помшуӧмсӧ, мый подув вылын шыӧдчысьлы сетӧны бӧртассӧ, колӧ пыртны татшӧм реквизитъяс:
1) сэк, кор сетӧма разрешениеяссӧ – документлӧн ним, документлӧн кадпас да номер;
2) сэк, кор ӧткажитӧма канму услуга сетӧмын – документлӧн ним, документлӧн кадпас да номер, а сідзжӧ мукӧд реквизит, кутшӧмъясӧс индӧма Административнӧй уджаланарт дорӧ 4 №-а содтӧдын.
2.5. Канму услуга сетан бӧртасӧн реестрӧ гижӧд артмӧдӧмсӧ абу урчитӧма.
Канму услуга сетан бӧртассӧ шыӧдчысьӧн босьтӧмсӧ юӧртан системаясын оз пасйыны.
2.6. Канму услуга сетан бӧртас босьтанногӧн лоӧ:
1) веськыда Министерствоын;
2) пошта связь организация либӧ корреспонденция вайысь мукӧд организация пыр (водзӧ – пошта связь организация, пошта пыр);
3) «Канму да муниципальнӧй услугаяслӧн (уджъяслӧн) ӧтувъя портал» федеральнӧй канму юӧртан системаӧн вӧдитчӧмӧн – gosuslugі.ru (водзӧ – Россия Федерацияса ӧтувъя портал).
Канму услуга сетан кадколаст
2.7. Канму услуга сетан медыджыд кадколастыс лоӧ Министерствоӧ заявление да сы дорӧ содтӧм документъяс (водзӧ – заявка материалъяс) воан лунсянь 15 (дас вит) календарнӧй лунысь оз дырджык.
Канму услуга сетан инӧда помкаяс
2.8. Канму услуга сетӧмсӧ ладмӧдысь нормативнӧй инӧда актъяслысь лыддьӧгсӧ да Министерстволысь, а сідзжӧ Министерствоса чина йӧзлысь помшуӧмъяссӧ да вӧчӧмторъяссӧ (вӧчтӧмторсӧ) ёрдӧдз (ёрдтӧг) обжалуйтан пӧрадок йылысь юӧрсӧ йӧзӧдӧны Министерстволӧн официальнӧй сайтын (www.mpr.rkomі.ru), Россия Федерацияса ӧтувъя порталын.
Канму услуга сетӧм вылӧ колана 
документъяслӧн тырвыйӧ лыддьӧг
2.9. Канму услуга босьтӧм могысь шыӧдчысь ачыс сетӧ Министерствоӧ либӧ Россия Федерацияса ӧтувъя порталӧн вӧдитчӧмӧн татшӧм документъяс:
1) канму услуга сетӧм вылӧ гижӧм заявление (вӧзъян формасӧ вайӧдӧма Административнӧй уджаланарт дорӧ 2 №-а содтӧдын), кӧні быть колӧ индыны:
а) шыӧдчысь йылысь тӧдмӧгъяс: 
тыр да дженьыд ним (эм кӧ) да котыртан да инӧда форма, меститчанін да пошта инпас, банкса реквизитъяс – юридическӧй кывкутысьлы;
ов, ним да вич (эм кӧ), оланін серти пасъян инпас, мортӧс эскӧдысь документлӧн мыччӧдъяс – гражданинлы, коді лоӧ асшӧр уджалысьӧн;
б) вӧр фондса муяслӧн меститчанін да площадь, кутшӧмъяс колӧны планируйтан уджъяс вӧчӧм вылӧ, му пытшкӧссӧ геология боксянь туялӧм могысь вӧръясӧн вӧдитчӧмсӧ подулалӧм да вӧръясӧн вӧдитчан кадколаст; 
2) сэк, кор шыӧдчысь нимсянь уджалӧ морт, коді лоӧ Россия Федерацияса Оланпастэчас серти сійӧс петкӧдлысьӧн, сідзжӧ сетсьӧ петкӧдлысьӧс эскӧдысь документ да лӧсялана уджмогъяссӧ эскӧдысь документ.
2.10. Заявлениесӧ гижӧны электроннӧя артасян техника средствояс отсӧгӧн либӧ гӧгӧрвоана ки помысь сьӧд либӧ лӧз рӧма чернилаӧн.
Заявлениесӧ кырымалӧ шыӧдчысьыс ачыс либӧ сійӧс петкӧдлысь сэк, кор индӧма Административнӧй уджаланартлӧн 2.9 пунктса 2 пунктулын.
Юридическӧй кывкутысьӧн сетӧм заявлениесӧ кырымалӧ сыӧн юрнуӧдысь да эскӧдӧ юридическӧй кывкутысьлӧн печатьӧн (эм кӧ).
Шыӧдчысь кывкутӧ заявлениеын индӧм юӧръяслӧн збыльлун вӧсна.
Шыӧдчысьӧн примитӧм помшуӧм йылысь сылы юӧртанног, а сідзжӧ канму услуга сетан бӧртас сетанног бӧрйӧмыс збыльмӧдсьӧ шыӧдчысьӧн сэк, кор сійӧ сетӧ канму услуга сетӧм йылысь заявлениесӧ, да шыӧдчысьӧн сійӧ индыссьӧ веськыда заявлениеын.
2.11. Шыӧдчысь аслас кӧсйӧм серти вермӧ сетны Министерствоӧ либӧ Россия Федерацияса ӧтувъя портал отсӧгӧн:
1) му пытшкӧсӧн вӧдитчӧм вылӧ лицензия;
2) канму могъяс вылӧ му пытшкӧссӧ геология боксянь туялӧм могысь вӧръясӧн вӧдитчӧм вылӧ канму контакт;
3) Юридическӧй кывкутысьяслӧн ӧтувъя канму реестрысь выписка (водзӧ – ЮКӦКР) – юридическӧй кывкутысьяслы;
4) Асшӧр уджалысьяслӧн ӧтувъя канму реестрысь выписка (водзӧ – АУӦКР) – асшӧр уджалысьяслы.
Сійӧ, мый шыӧдчысь абу сетӧма тайӧ пунктын индӧм документъяссӧ, оз ло шыӧдчысьлы канму услуга сетӧмын ӧткажитан подулӧн.
2.12. Канму услуга сетӧм йылысь заявлениесӧ шыӧдчысь ачыс сетӧ Министерствоӧ, либӧ пошта связь организация пыр, либӧ Россия Федерацияса ӧтувъя порталӧн вӧдитчӧмӧн.
2.13. Сэк, кор заявка материалъяссӧ, кутшӧмъясӧс индӧма Административнӧй уджаланартлӧн 2.9, 2.11 пунктъясын (сэк, кор шыӧдчысь сетӧ Административнӧй уджаланартлӧн 2.11 пунктын индӧм документъяссӧ аслас кӧсйӧм серти), веськыда, шыӧдчысьлы колӧ сетны воӧм да мӧдӧдӧм корреспонденция пасйӧм вӧсна кывкутысь специалистлы (водзӧ – кывкутысь чина морт) документъяслысь подлинникъяссӧ.
Кывкутысь чина морт вӧчӧ шыӧдчысьӧн сетӧм документъяслӧн подлинникъяс вылысь копияяссӧ, бӧр сетӧ шыӧдчысьлы документъяслысь подлинникъяссӧ да пуктӧ документъяслысь копияяссӧ заявление дорӧ.
Сэк, кор заявление дорӧ содтӧм документъяссӧ, кутшӧмъясӧс индӧма Административнӧй уджаланартлӧн 2.9, 2.11 пунктъясын (сэк, кор шыӧдчысь сетӧ Административнӧй уджаланартлӧн 2.11 пунктын индӧм документъяссӧ аслас кӧсйӧм серти), сетӧма пошта пыр, шыӧдчысь сетӧ индӧм документъяслысь копияяссӧ, кутшӧмъясӧс эскӧдӧма Россия Федерацияса оланпастэчасӧн урчитӧм пӧрадокын.
2.14. Сэк, кор заявление дорӧ содтӧм документъяссӧ, кутшӧмъясӧс индӧма Административнӧй уджаланартлӧн 2.9, 2.11 пунктъясын (сэк, кор шыӧдчысь сетӧ Административнӧй уджаланартлӧн 2.11 пунктын индӧм документъяссӧ аслас кӧсйӧм серти), сетӧма Россия Федерацияса ӧтувъя портал пыр, найӧс колӧ эскӧдны прӧстӧй электроннӧй кырымпасӧн «Электроннӧй кырымпас йылысь» Федеральнӧй оланпаслӧн корӧмъяс серти.
Канму услуга сетӧм вылӧ колана документъяс примитӧмын ӧткажитан помкаяслӧн тырвыйӧ лыддьӧг
2.15. Канму услуга сетӧм вылӧ колана документъяс примитӧмын ӧткажитан помкаясыс сыын, мый:
1) Россия Федерациялӧн ӧтувъя портал пыр воӧм запросыс да документъясыс оз лӧсявны Административнӧй уджаланартлӧн 2.14 пунктса корӧмъяслы;
2) Административнӧй уджаланартлӧн 2.9 пунктӧн урчитӧм документъясыс оз лӧсявны Административнӧй уджаланартлӧн 2.10 пунктса корӧмъяслы;
3) Административнӧй уджаланартлӧн 2.9 пунктӧн урчитӧм документъяссӧ сетӧма Административнӧй уджаланартлӧн 2.12 пунктӧн урчиттӧм ногӧн;
4) шыӧдчысьыс оз лӧсяв Административнӧй уджаланартлӧн 1.2 пунктса корӧмъяслы;
5) Административнӧй уджаланартӧн урчитӧм медшӧр могъяс серти уджъяс вӧчӧм бӧрын колӧ керавны вӧр пуктасъяссӧ либӧ стрӧитны капитальнӧя стрӧитан объектъяс.
Канму услуга сетӧм вылӧ колана документъяс примитӧмын ӧткажитан мукӧд помкасӧ абу урчитӧма.
Канму услуга сетӧмсӧ дугӧдлан либӧ сійӧс сетӧмын ӧткажитан помкаяслӧн тырвыйӧ лыддьӧг
2.16. Канму услуга сетӧмсӧ дугӧдлан помкаяссӧ Россия Федерацияса оланпастэчасӧн да Коми Республикаса оланпастэчасӧн абу урчитӧма.
2.17. Канму услуга сетӧмын ӧткажитан помкаясыс сыын, мый:
1) заявка материалъяссӧ сетӧма Административнӧй уджаланартлӧн 2.9 пунктӧн урчитӧм корӧмъяссӧ торкалӧмӧн;
2) заявлениеын индӧма вӧръясӧн либӧ вӧр участокӧн вӧдитчан медшӧр могъяссӧ, кутшӧмъясӧс абу урчитӧма Россия Федерацияса вӧр кодекслӧн 43 статьяса 3 юкӧнӧн.
Мукӧд помка вӧсна канму услуга сетӧмын ӧткажитны оз позь.
2.18. Шыӧдчысь вермӧ выль пӧв шыӧдчыны канму услуга сетӧмла помкаяссӧ бырӧдӧм бӧрын, кутшӧмъяс лоисны канму услуга сетӧмын ӧткажитан подулӧн, кутшӧмъясӧс урчитӧма тайӧ Административнӧй уджаланартлӧн 2.17 пунктӧн.
Дон мында, мыйта колӧ мынтыны шыӧдчысьлы
канму услуга сетігӧн, да сійӧс мынтанногъяс
2.19. Канму услугасӧ сетӧны дон босьттӧг.
Шыӧдчысьӧн сэк, кор канму услуга сетан бӧртасъяс серти сетӧм документӧ пыртӧны вежсьӧмъяс, кутшӧмъясӧс веськӧдӧма шыбӧльяс бырӧдӧм вылӧ, кутшӧмъяс лоисны Министерстволӧн да (либӧ) сылӧн чина мортлӧн мыж вӧсна, дон мынтӧмсӧ абу урчитӧма.
Канму услуга сетӧм йылысь шыӧдчысьӧн заявление сетігӧн 
да канму услуга сетан бӧртас босьтігӧн ӧчередьын 
медся дыр виччысян кадколаст
2.20. Заявка материалъяс сетігӧн да канму услуга сетан бӧртас босьтігӧн ӧчередьын медся дыр виччысян кадколастыс оз вермы лоны 15 минутысь дырджык.
Канму услуга сетӧм йылысь заявление пасъян
кадколаст
2.21. Заявка материалъяс пасъян кадколастыс лоӧ Министерствоӧ налӧн воан лунсянь 3 календарнӧй лун.
Жыръяс дорӧ корӧмъяс,
кӧні сетӧны канму услугасӧ
2.22. Колӧ, медым жыръясыс, кӧні сетӧны канму услугасӧ, лӧсялісны шыӧдчысьясӧс да чина йӧзӧс, специалистъясӧс бур условиеясӧн могмӧдан, сы лыдын вермытӧмъясӧн да дзоньвидзалунын дзескӧдӧм позянлуна йӧзӧн налӧн заявлениеяс серти канму услуга босьтӧм вылӧ инӧдъяс збыльмӧдны позянлун сетӧмсӧ могмӧдан, корӧмъяслы, кутшӧмъясӧс урчитӧма Россия Федерацияса оланпастэчасӧн.
Колӧ, медым жыръясыс, кӧні сетӧны канму услугасӧ, лӧсялісны татшӧм корӧмъяслы:
документъяс сетӧм либӧ босьтӧм вылӧ ӧчередьын виччысянінӧ, а сідзжӧ документъяс гижанінӧ колӧ пуктыны улӧсъяс, пызанъяс (стойкаяс) да могмӧдӧны документъяс гижан образецъясӧн, канцелярскӧй кӧлуйӧн;
колӧ могмӧдны пӧжарысь видзчысян системаӧн да пӧжар кусӧдан средствоясӧн, виччысьтӧмтор лоӧм йылысь юӧртан системаӧн; медводдза медицина отсӧг сетан средствоясӧн; волысьяслы асмогасянінъясӧн.
Колӧ, медым шыӧдчысьясӧс примитан жыръяссӧ вӧлі могмӧдӧма табличкаясӧн, кӧні индӧма кабинет номерсӧ, Министерствоын канму услуга сетысь чина мортлысь овсӧ, нимсӧ, вичсӧ (эм кӧ).
Канму услуга сетанінъясын колӧ лӧсьӧдны ӧтув вӧдитчанінъяс (асмогасянінъяс) да волысьяслысь (шыӧдчысьясӧс петкӧдлысьяслысь) вылыс паськӧм видзанінъяс, кутшӧмъясӧ позьӧ веськавны.
Шыӧдчысьясӧн юӧртан материалъясӧн тӧдмасьӧм вылӧ лӧсьӧдӧм жыръяссӧ могмӧдӧны юӧртан стендъясӧн.
Дзоньвидзалунын дзескӧдӧм позянлуна йӧзӧс могмӧдӧны:
объектӧ (зданиеӧ, жырйӧ), кӧні сетӧны канму услугасӧ, мытшӧдтӧг пырны позянлунӧн да транспортӧн, связь да юӧр сетан средствоясӧн мытшӧдтӧг вӧдитчӧмӧн;
мутас кузя, кӧні меститчӧны зданиеясыс, кӧні сетӧны канму услугасӧ, ас кежысь ветлӧдлыны, а сідзжӧ сэтчӧ пырны да петны, транспорт средствоӧ пуксьыны да сэтысь чеччыны позянлунӧн, сы лыдын креслӧ-кӧляскаӧн вӧдитчӧмӧн;
вермытӧмъясӧс колльӧдӧмӧн, кодъяс омӧля аддзӧны да асьныс оз вермыны ветлӧдлыны, да сетны налы отсӧг зданиеын, кӧні сетӧны канму услугасӧ;
вермытӧмъяслы колана шыа да видзӧдан юӧрсӧ, а сідзжӧ Брайльлӧн рельефно-точечнӧй шрифтӧн вӧчӧм гижӧдъяссӧ, пасъяссӧ да текста да графическӧй мукӧд юӧрсӧ дублируйтӧмӧн;
сурдопереводчикӧс да тифлосурдопереводчикӧс лэдзӧмӧн;
зданиеясӧ, кӧні сетӧны канму услугасӧ, ветлӧдлыны отсасьысь понйӧс лэдзӧмӧн, сэк, кор эм документ, кутшӧм эскӧдӧ сійӧс торйӧн велӧдӧмсӧ да кутшӧмӧс сетӧны форма серти да пӧрадокын, кутшӧмъясӧс урчитӧма «Ветлӧдлыны отсасьысь понйӧс торйӧн велӧдӧмсӧ эскӧдысь документлысь формасӧ да сійӧс сетан пӧрадоксӧ вынсьӧдӧм йылысь» Россия Федерацияса удж да йӧзӧс социальнӧя доръян министерстволӧн 2015 во лӧддза-номъя тӧлысь 22 лунся 386н №-а тшӧктӧдӧн;
вермытӧмъяслы мытшӧдъяс вуджӧмын отсӧг сетӧмӧн, кутшӧмъяс кутӧны мукӧд йӧзкӧд ӧтмоза наӧн услугаяс босьтӧмсӧ;
Министерствоын меститчысь юӧртан стендъяс да корреспонденция примитан ящикъяс дорӧ матыстчыны позянлунсӧ могмӧдӧны вермытӧмъясӧс социальнӧя дорйӧм йылысь Россия Федерацияса оланпастэчас серти.
Канму услугалӧн ногтуй да сійӧс босьтны верманлун серти петкӧдласъяс
2.23. Канму услуга босьтны позянлунлӧн петкӧдласъясӧн лоӧны:
канму услуга, сы лыдын электроннӧй формаын, сетан пӧрадок йылысь юӧрлӧн тырвыйӧлун, коланлун да збыльлун;
канму услуга сетан пӧрадок йылысь йӧзӧдан юӧр формалӧн гӧгӧрвоаналун;
канму услуга сетан кадколастъясӧ да канму услуга сетігӧн административнӧй процедураяс вӧчан кадколастъясӧ кутчысьӧм;
канму услуга сетігӧн шыӧдчысьлӧн чина йӧзкӧд йитчӧмъяслӧн лыд да на вылӧ видзӧм кад;
канму услуга сетанног йылысь юӧр, сы лыдын юӧртан да телекоммуникация технологияясӧн вӧдитчӧмӧн, босьтны позянлунсӧ сетӧм;
канму услуга сетан вариант серти канму услуга сетӧм.
2.24. Канму услуга сетан ногтуйыс петкӧдлыссьӧ:
шыӧдчысьяскӧд воча йитӧд кутӧмӧн;
Министерствоса чина йӧзлӧн, кодъяс сетӧны канму услугасӧ, вӧчӧмторъяс (вӧчтӧмторъяс) вылӧ, Министерствоса чина йӧзлӧн, кодъяс сетӧны канму услугасӧ, шыӧдчысьяс дорӧ абу колана ногӧн, пыдди пуктытӧг шыӧдчӧм серти подулалӧм норасьӧмъяслӧн абутӧмлунӧн;
шыӧдчысьяслы канму услуга сетанног йылысь сетан юӧрлӧн збыльлунӧн;
канму услуга сетігӧн кадколастъяс торкалӧмъяслӧн абутӧмлун.
Шыӧдчысь Министерствоса канму услуга сетысь чина йӧзкӧд йитчӧ Министерстволӧн гражданаӧс примитан график серти гражданаӧс ас сёрниӧн примитӧм дырйи.
Шыӧдчысь Министерствоса канму услуга сетысь чина йӧзкӧд йитчӧ сэк, кор шыӧдчысь веськыда шыӧдчӧ канму услуга сетӧм вылӧ колана документъяс сетӧм могысь, а сідзжӧ сэк, кор сійӧ босьтӧ документъяссӧ.
2.25. Россия Федерацияса ӧтувъя порталӧн вӧдитчигӧн шыӧдчысьӧс могмӧдӧны:
заявка материалъяс сетӧмӧн;
канму услуга сетӧм йылысь заявление сетӧм могысь Министерствоӧ приём вылӧ гижӧдчӧмӧн;
канму услуга сетанног йылысь тӧдмӧгъяс босьтӧмӧн;
Министерстволӧн да сылӧн чина йӧзлӧн помшуӧмъяс да (либӧ) вӧчӧмторъяс (вӧчтӧмторъяс) вылӧ норасьӧм сетӧмӧн;
канму услуга сетан пӧрадок йылысь юӧрлӧн тырвыйӧлунӧн, выльлунӧн да збыльлунӧн, сы лыдын электроннӧя;
канму услуга сетан пӧрадок йылысь йӧзӧдан юӧр формалӧн гӧгӧрвоаналун;
канму услуга сетан кадколастъясӧ да канму услуга сетігӧн административнӧй процедураяс вӧчан кадколастъясӧ кутчысьӧмӧн;
канму услуга сетігӧн шыӧдчысьлӧн чина йӧз дорӧ волан лыдӧн да наӧн видзан кадӧн;
шыӧдчысьӧн канму услуга сетан бӧртас босьтӧмӧн;
канму услуга сетан ногтуйсӧ донъялӧмӧн.
Канму услуга сетӧм дорӧ мукӧд корӧм,
сы лыдын кутшӧмъяс серти босьтӧны тӧд вылӧ 
уна мога шӧринъясын канму услуга сетан аслыспӧлӧслунъяссӧ 
да электроннӧя канму услуга сетан аслыспӧлӧслунъяссӧ
2.26. Канму да муниципальнӧй услугаяс сетан уна мога шӧринын (водзӧ – УМШ, уна мога шӧрин) канму услуга сетӧмсӧ абу урчитӧма.
2.27. Шыӧдчысь вермӧ босьтны канму услугасӧ электроннӧя Россия Федерацияса ӧтувъя порталӧн вӧдитчӧмӧн.
2.28. Россия Федерацияса ӧтувъя портал отсӧгӧн канму услугасӧ сетӧны канму услуга сетӧм вылӧ заявлениелысь интерактивнӧй формасӧ, кутшӧмӧс кырымалӧма электроннӧй кырымпаслӧн лӧсялана сикасӧн, канму услуга босьтӧм вылӧ колана документъяслысь электроннӧй образъяс содтӧмӧн, Россия Федерацияса ӧтувъя порталлӧн ас вежӧс пыр гижӧмӧн да ыстӧмӧн.
2.29. Документъяслӧн электроннӧй образъяс дорӧ корӧмъяс, кутшӧмъясӧс сетӧны Россия Федерацияса ӧтувъя портал пыр:
1) содтан электроннӧй образъяслӧн позяна расширениеясӧн лоӧны: содтан файлын кодируйтан/ серпас гижан файлъяс (*.jpg либӧ *.jpg2000);
2) колӧ, медым электроннӧй образъяссӧ вӧлі позьӧ кокньыда лыддьыны (гӧгӧрвоны). Колӧ, медым документъяс серти, кутшӧмъяслысь оригиналъяссӧ вӧчӧма бумага вылын, серпаслӧн разрешениеыс вӧлі 450 dpі-ысь эз этшаджык (дюйм вылӧ чут) 1:1 масштабын;
3) содтан электроннӧй образ пыдди позьӧ сетны сӧмын ӧти файл. Сэк, кор колӧ ыстыны ӧти документлысь некымын файл, найӧс колӧ ӧтлаӧдны ӧти архивӧ, кутшӧм содтысьӧ электроннӧй образ пыдди. Колӧ, медым электроннӧй образлӧн нимыс сетіс позянлун тӧдмавны документсӧ;
4) колӧ, медым электроннӧй образъясын эз вӧвны вирусъяс да лёктор вайысь уджтасъяс;
5) колӧ, медым содтан файллӧн ыдждаыс эз вӧв 300 Кб-ысь (килобайт) ыджыдджык.
ІІІ. Административнӧй процедураяслӧн тэчас,
сьӧрсьӧн-бӧрсьӧн мунӧм да найӧс олӧмӧ пӧртан кадколастъяс
Канму услуга сетан вариантъяслӧн лыддьӧг
3.1. Канму услуга сетӧмӧ пыртӧны татшӧм вариантъяс:
1) 1 вариант – разрешение сетӧм либӧ канму услуга сетӧмын ӧткажитӧм (юридическӧй кывкутысьяслы да найӧс петкӧдлысьяслы);
2) 2 вариант – разрешение сетӧм либӧ канму услуга сетӧмын ӧткажитӧм (асшӧр уджалысьяслы да найӧс петкӧдлысьяслы).
Канму услуга сетӧм йылысь шыӧдчысьлысь заявлениесӧ видлавтӧг кольӧмсӧ абу урчитӧма.
Административнӧй процедурасӧ опишитӧм – 
шыӧдчысьӧс профилируйтӧм
3.2. Канму услуга сетан вариантсӧ урчитӧны канму услуга сетан бӧртас подув вылын, кутшӧмӧс сетӧмла шыӧдчис шыӧдчысь, сійӧс анкетируйтӧмӧн. Шыӧдчысьӧс анкетируйтӧны Министерствоын да сэтчӧ  пыртӧны юалӧмъяс тӧдмалӧм, кутшӧмъяс сетӧны позянлун тӧдмавны шыӧдчысьлӧн признакъяслысь лыддьӧгсӧ, кутшӧмъясӧс вынсьӧдӧма Административнӧй уджаланарт дорӧ 1 №-а содтӧдлӧн таблицаын.
3.3. Анкетируйтан юалӧмъяс вылӧ шыӧдчысьлӧн вочавидзӧм бӧрын урчитӧны Административнӧй уджаланарт серти признакъяслӧн комбинацияяслысь тырвыйӧ лыддьӧг, кутшӧмъяс пӧвстысь быдӧн лӧсялӧ канму услуга сетан ӧти вариантлы.
3.4. Профилируйтӧмлӧн бӧртасъяс серти урчитӧм канму услугалӧн вариантӧн шыӧдчысьӧс тӧдмӧдӧны гижӧмӧн, медым примитӧм помшуӧмсӧ эз вермы гӧгӧрвоны уна ногӧн.
1 вариантсӧ опишитӧм
3.5. 1 вариант серти канму услуга сетан медыджыд кадколастыс – Министерствоын заявка материалъяс пасъян лунсянь 15 (дас вит) календарнӧй лунысь оз дырджык.
3.6. Канму услуга сетан бӧртасӧн лоӧ:
1) разрешение сетӧм;
2) канму услуга сетӧмын ӧткажитӧм.
3.7. 1 вариантӧн урчитӧм административнӧй процедураяслӧн лыддьӧг да найӧс опишитӧм:
1) заявка материалъяс примитӧм да пасйӧм;
2) ведомствокостса юӧрӧн йитчӧм;
3) канму услуга сетӧмсӧ дугӧдлӧм;
4) Министерствоӧн канму услуга сетӧм (сетӧмын ӧткажитӧм) йылысь помшуӧм примитӧм да канму услуга сетан бӧртассӧ шыӧдчысьлы сетӧм;
5) шыӧдчыссянь содтӧд тӧдмӧгъяс босьтӧм.
3.7.1. Канму услугасӧ шыӧдчытӧдз (шыӧдчытӧг) сетӧмсӧ абу урчитӧма.
3.7.2. Канму услугаяс сетӧм бӧрын сетӧм документъясын Министерствоӧн вӧчӧм торксьӧмъяссӧ да (либӧ) шыбӧльяссӧ бырӧдӧны «Канму услугаяс сетӧм бӧрын сетӧм документъясын Коми Республикаса вӧр-ва озырлун да гӧгӧртас видзан министерствоӧн вӧчӧм торксьӧмъяс да (либӧ) шыбӧльяс бырӧдан уджаланарт вынсьӧдӧм йылысь» Коми Республикаса вӧр-ва озырлун да гӧгӧртас видзан министерстволӧн 2018 во рака тӧлысь 20 лунся 575 №-а тшӧктӧдӧн урчитӧм пӧрадокын.
3.7.3. Заявлениесӧ электроннӧя ыстӧм дырйи пасъян кадколастсӧ да пӧрадоксӧ урчитӧма Административнӧй уджаланартлӧн 3.13 – 3.13.4 пунктъясӧн.
Заявка материалъяс примитӧм да пасйӧм
3.8. Административнӧй процедура заводитан подулӧн лоӧ шыӧдчыссянь заявка материалъяслӧн Министерствоӧ воӧм – юридическӧй кывкутыссянь либӧ сійӧс петкӧдлыссянь.
Заявка материалъяссӧ позьӧ сетны бумага вылын веськыда Министерствоӧ, либӧ пошта пыр ыстыны Министерствоӧ, либӧ Россия Федерацияса ӧтувъя портал пыр.
Коми Республикаса олӧмӧ пӧртысь власьт органъяссӧ, кутшӧмъяс участвуйтӧны запрос да документъяс примитӧмын, абу урчитӧма.
УМШ пыр запрос да документъяс ыстӧмсӧ абу урчитӧма.
Министерствоӧн либӧ уна мога шӧринӧн шыӧдчысьӧн бӧрйӧм серти запрос да документъяс сылӧн меститчанін вылӧ видзӧдтӧг примитны позянлунсӧ абу урчитӧма.
Заявка материалъяссӧ примитӧм да пасйӧм йылысь помшуӧм примитан муртӧсӧн лоӧ сійӧ, мый эм канму услуга сетӧм йылысь воӧм заявлениеыс.
3.8.1. Кывкутысь чина морт заявка материалъяс босьтан лунсянь 1 (ӧти) календарнӧй лун чӧжӧн:
1) сэк, кор заявка материалъясыс воисны Россия Федерацияса ӧтувъя портал пыр, видлалӧ, лӧсялӧны-ӧ найӧ Административнӧй уджаланартлӧн 2.14 пунктса корӧмъяслы.
Шыӧдчысьӧс либӧ сійӧс петкӧдлысьӧс тӧдмалан (идентифицируйтан) ногъясӧн лоӧны:
а) Россия Федерацияса ӧтувъя портал вылын личнӧй кабинетын – прӧстӧй электроннӧй кырымпасӧн «Электроннӧй кырымпас йылысь» Федеральнӧй оланпаслӧн корӧмъяс серти;
б) пошта пыр – мортӧс индыны оз ков;
в) Министерствоын – мортӧс эскӧдысь документ;
2) сэк, кор заявка материалъясыс оз лӧсявны Административнӧй уджаланартлӧн 2.14 пунктса корӧмъяслы – ӧткажитӧ найӧс примитӧмын Административнӧй уджаланартлӧн 2.15 пункт серти Россия Федерацияса ӧтувъя порталын та йылысь шыӧдчысьлы автоматическӧя юӧртӧмӧн ӧткажитан помкаяссӧ индӧмӧн;
3) сэк, кор заявка материалъясыс лӧсялӧны Административнӧй уджаланартлӧн 2.14 пунктса корӧмъяслы, ыстӧ найӧс видлалӧм вылӧ Министерстволӧн вӧр бурмӧдан да вӧр муясӧн вӧдитчӧмсӧ котыртан юкӧнӧ (водзӧ – вӧр бурмӧдан юкӧн) Административнӧй уджаланартлӧн 2.15 пунктса корӧмъяслы лӧсялӧмсӧ видлалӧм могысь.
3.8.2. Вӧр бурмӧдан юкӧнса начальник сы дорӧ заявка материалъяс воан лунӧ видлалӧ найӧс да сійӧ жӧ кадколастӧ индӧ специалистӧс, коді кывкутӧ воӧм заявка материалъяс видлалӧм вӧсна (водзӧ – юкӧнса специалист).
3.8.3. Юкӧнса специалист сы дорӧ заявка материалъяс воан лунсянь 2 (кык) календарнӧй лун чӧжӧн:
1) видлалӧ найӧс сы серти, эмӧсь (абуӧсь) канму услуга сетӧм вылӧ колана документъяс примитӧмын ӧткажитан помкаясыс.
Медым босьтны ЮКӦКР-ысь шыӧдчысь йылысь тӧдмӧгъяслӧн эмлун (абутӧмлун) йылысь юӧрсӧ, юкӧнса специалист ыстӧ Федеральнӧй вот службаӧ запрос шыӧдчысьлысь мыччӧдъяссӧ (ВМП), кутшӧмъясӧс индӧма заявлениеын, запрос вылӧ формаӧ гижӧмӧн, кутшӧмӧс йӧзӧдӧма «Ӧтуввез» юӧртан да телекоммуникационнӧй везйын Федеральнӧй вот службалӧн официальнӧй сайтын (https://egrul.nalog.ru/).
Медым босьтны шыӧдчысь вылӧ му пытшкӧсӧн вӧдитчан инӧд вылӧ оформитӧм лицензиялӧн эмлун (абутӧмлун) йылысь юӧрсӧ, юкӧнса специалист ыстӧ запрос:
а) федеральнӧй тӧдчанлуна му пытшкӧс участокъяс серти – ведомствокостса юӧрӧн йитчӧм серти пӧрадокын, кутшӧмӧс урчитӧма Административнӧй уджаланартлӧн 3.9 – 3.9.4 пунктъясӧн;
б) меставывса тӧдчанлуна му пытшкӧс участокъяс серти – Министерстволӧн му пытшкӧсӧн вӧдитчӧмсӧ лицензируйтан юкӧнӧ юӧр сы йылысь, мый шыӧдчысьлӧн эм меставывса тӧдчанлуна му пытшкӧс участокъяс серти му пытшкӧсӧн вӧдитчӧм вылӧ лицензия, босьтан юкӧнын;
2) сэк, кор эмӧсь канму услуга сетӧм вылӧ колана документъяс примитӧмын ӧткажитан помкаясыс, кутшӧмъясӧс урчитӧма Административнӧй уджаланартлӧн 2.15 пунктӧн, – дасьтӧ канму услуга сетӧм вылӧ колана документъяс примитӧмын ӧткажитӧм йылысь извещение бала Административнӧй уджаланарт дорӧ 3 №-а содтӧдын урчитӧм форма серти ӧткажитан помкаяссӧ индӧмӧн да ыстӧ Коми Республикаса вӧр-ва озырлун да гӧгӧртас видзан министрлы либӧ сійӧс вежысьлы (водзӧ – министр);
3) сэк, кор абуӧсь канму услуга сетӧм вылӧ колана документъяс примитӧмын ӧткажитан помкаясыс, кутшӧмъясӧс урчитӧма Административнӧй уджаланартлӧн 2.15 пунктӧн, ыстӧ заявка материалъяссӧ кывкутысь чина мортлы пасйӧм вылӧ.
3.8.4. Му пытшкӧсӧн вӧдитчӧмсӧ лицензируйтан юкӧнса специалист сы дорӧ юкӧнса специалистсянь шыӧдчысь йылысь юӧр воан лунӧ видлалӧ «Му пытшкӧсӧн вӧдитчӧмсӧ лицензируйтан автоматизируйтӧм система» федеральнӧй канму автоматизируйтӧм системаса лицензияяслӧн ӧтувъя реестрын (водзӧ – Му пытшкӧс серти реестр) шыӧдчысь вылӧ му пытшкӧсӧн вӧдитчӧм вылӧ оформитӧм лицензиялӧн эмлун (абутӧмлун) йылысь юӧрсӧ.
Сэк, кор шыӧдчысь йылысь Му пытшкӧс серти реестрын юӧрыс абу, тайӧ пунктса медводдза абзацын индӧм кадколастӧ вомгора юӧртӧ босьтӧм юӧрсӧ юкӧнса специалистлы.
Сэк, кор Му пытшкӧс серти реестрын эм шыӧдчысь йылысь юӧрыс, сетӧ тайӧ пунктса медводдза абзацын индӧм кадколастӧ юкӧнса специалистлы муӧн вӧдитчӧм вылӧ лицензиялысь копиясӧ.
3.8.5. Министр Административнӧй уджаланартлӧн 3.8.3 пунктса 2 пунктулӧн урчитӧм документъяс босьтан лунсянь 2 (кык) календарнӧй лун чӧжӧн кырымалӧ найӧс да сійӧ жӧ кадколастӧ сетӧ кывкутысь чина мортлы шыӧдчысьлы ыстӧм вылӧ.
3.8.6. Кывкутысь чина морт:
1) Административнӧй уджаланартлӧн 3.8.5 пунктӧн урчитӧм документъяс босьтан лунсянь 2 календарнӧй лун чӧжӧн пасйӧ найӧс документъяслӧн электроннӧя бергалан системаын (водзӧ – ДЭБС) да сійӧ жӧ кадколастӧ ыстӧ шыӧдчысьлы пошта пыр либӧ сетӧ веськыда;
2) Административнӧй уджаланартлӧн 3.8.3 пунктса 3 пунктулӧн урчитӧм документъяслӧн сы дорӧ воан лунӧ пасйӧ найӧс ДЭБС да сійӧ жӧ кадколастӧ сетӧ сійӧс юкӧнса специалистлы.
3.8.7. Юкӧнса специалист пасйӧм заявка материалъяслӧн сы дорӧ воан лунсянь 8 (кӧкъямыс) календарнӧй лун чӧжӧн:
1) видлалӧ найӧс сы серти, эмӧсь (абуӧсь) Административнӧй уджаланартлӧн 2.17 пунктӧн урчитӧм канму услуга сетӧмын ӧткажитан помкаясыс;
2) сэк, кор эмӧсь канму услуга сетӧмын ӧткажитан подувъясыс, кутшӧмъясӧс урчитӧма Административнӧй уджаланартлӧн 2.17 пунктӧн, – дасьтӧ канму услуга сетӧмын ӧткажитӧм йылысь уведомление бала ӧткажитан помкаяссӧ индӧмӧн Административнӧй уджаланарт дорӧ 4 №-а содтӧдӧн урчитӧм форма серти (водзӧ – Уведомление) да ыстӧ министрлы;
3) сэк, кор канму услуга сетӧмын ӧткажитан подувъясыс абуӧсь, кутшӧмъясӧс урчитӧма Административнӧй уджаланартлӧн 2.17 пунктӧн, дасьтӧ Разрешение баласӧ да ыстӧ сійӧс министрлы.
3.8.8. Административнӧй процедура збыльмӧдан медыджыд кадколастыс:
1) сэк, кор ӧткажитӧны канму услуга сетӧм вылӧ колана документъяс примитӧмын, – Министерствоӧ заявка материалъяс воан лунсянь 7 (сизим) календарнӧй лун;
2) сэк, кор прӧверкалӧн бӧртасъяс серти заявка материалъяссӧ  шуӧма Административнӧй уджаланартӧн урчитӧм корӧмъяслы лӧсяланаӧн, – Министерствоӧ заявка материалъяс воан лунсянь 11 (дас ӧти) календарнӧй лун.
3.8.9. Административнӧй процедуралӧн бӧртас:
1) канму услуга сетӧм вылӧ колана документъяс примитӧмын ӧткажитӧм йылысь извещениесӧ ӧткажитан помкаяссӧ индӧмӧн кырымалӧма министрӧн, пасйӧма ДЭБС да ыстӧма шыӧдчысьлы пошта пыр либӧ сетӧма веськыда;
2) Разрешение баласӧ либӧ Уведомлениесӧ сетӧма министрлы канму услуга сетӧм (сетӧмын ӧткажитӧм) йылысь помшуӧм примитӧм вылӧ.
3.8.10. Административнӧй процедуралысь бӧртассӧ пасъянног:
1) канму услуга сетӧм вылӧ колана документъяс примитӧмын ӧткажитӧм йылысь извещениесӧ пасйӧма ДЭБС;
2) Разрешение баласӧ либӧ Уведомлениесӧ сетӧма министрлы.
Ведомствокостса юӧрӧн йитчӧм
3.9. Административнӧй процедура заводитан подулӧн лоӧ юкӧнса специалистӧн заявка материалъяссӧ босьтӧм, кутшӧмъяс колӧны канму услуга сетӧм могысь.
Ведомствокостса запросъяс ыстӧм йылысь помшуӧмсӧ примитан муртӧсӧн лоӧ сійӧ, мый шыӧдчыссянь босьтӧм документъясын абуӧсь Административнӧй уджаланартлӧн 2.11 пунктса 1 (федеральнӧй тӧдчанлуна му пытшкӧс участокъяс серти), 2 пунктувъясын индӧм документъяс (тӧдмӧгъяс), кутшӧмъясӧс сійӧ вермӧ сетны аслас кӧсйӧм серти.
3.9.1. Юкӧнса специалист сы дорӧ заявка материалъяс воан лун бӧрын мунысь лунысь оз сёрджык:
а) оформитӧ Му пытшкӧсӧн вӧдитчӧм серти федеральнӧй агентствоӧ (сылӧн мутас органӧ), канму контракт серти канму заказчиклы ведомствокостса запросъяс;
б) пасйӧ ведомствокостса запроссӧ лӧсялана реестрын;
в) ыстӧ ведомствокостса запрос тайӧ пунктлӧн «а» пунктулын индӧм органъясӧ.
Ведомствокостса запроссӧ оформитӧны да ыстӧны ведомствокостса юӧрӧн йитчан пӧрадокын, мый урчитӧма Россия Федерацияса оланпастэчасӧн.
Юкӧнса специалист ыстӧ запросъяссӧ, видзӧдӧ запросъяс вылӧ вочакывъяс босьтӧм бӧрся.
3.9.2. Ведомствокостса запроссӧ ыстӧны татшӧм ногъяс пиысь ӧтиӧн:
пошта пыр мӧдӧдӧм;
курьерӧн гижсьӧг улӧ;
ведомствокостса электроннӧя йитчан система пыр (ВЭЙС).
Ведомствокостса запрос дасьтӧм да ыстӧм, а сідзжӧ коран документ (юӧр) босьтӧм могысь ВЭЙС вӧдитчӧны Россия Федерацияса нормативнӧй инӧда актъясӧн да Коми Республикаса нормативнӧй инӧда актъясӧн урчитӧм пӧрадокын.
Ведомствокостса запроссӧ, кутшӧмӧс ыстӧны ВЭЙС вӧдитчӧмӧн, кырымалӧны юкӧнса специалистлӧн электроннӧй кырымпасӧн, коді кывкутӧ ведомствокостса запросъяс ыстӧм вӧсна.
3.9.3. Сэк, кор органъяс (организацияяс), кытчӧ вӧлі ыстӧма ведомствокостса запроссӧ, торкалӧны татшӧм ведомствокостса запрос вылӧ вочакыв ыстан урчитӧм кадколастсӧ, юкӧнса специалист выль пӧв ыстӧ ведомствокостса запроссӧ, юӧртӧ шыӧдчысьлы артмӧм лоӧмтор йылысь сэтшӧм ногӧн, кутшӧмӧс шыӧдчысь бӧрйӧма шыӧдчигӧн, торйӧн кӧ, сы йылысь, мый шыӧдчысьлы абу ӧткажитӧма канму услуга сетӧмын, да мый шыӧдчысьлӧн эм инӧд аслыс сетны лӧсялана документсӧ.
Выль пӧв ыстан ведомствокостса запросӧ вермӧны пырны «ыстыссьӧ выль пӧв» кывъяс, медводдза ведомствокостса запрос ыстан кадпас да сійӧс пасъян номер.
3.9.4. Административнӧй процедура збыльмӧдан медыджыд кадколастыс – юкӧнса специалистлы заявка материалъяс воан лун. Индӧм кадколастыс пырӧ административнӧй процедура збыльмӧдан медыджыд кадколастӧ, кутшӧмӧс урчитӧма Административнӧй уджаланартлӧн 3.8.8 пунктӧн.
Административнӧй процедура збыльмӧдан бӧртас: ведомствокостса юӧрӧн йитчӧм серти документъяссӧ ыстӧма Му пытшкӧсӧн вӧдитчан федеральнӧй агентствоӧ (сылӧн мутас органӧ), канму контракт серти канму заказчиклы.
Административнӧй процедуралысь бӧртас пасъянног: ведомствокостса запроссӧ пасйӧма ДЭБС.
Канму услуга сетӧмсӧ дугӧдлӧм
3.10. Канму услуга сетӧмсӧ дугӧдлӧм вылӧ подувъяссӧ абу урчитӧма.
Министерствоӧн канму услуга сетӧм (сетӧмын ӧткажитӧм)
йылысь помшуӧм примитӧм да шыӧдчысьлы канму услуга 
сетан бӧртассӧ сетӧм
3.11. Административнӧй процедура збыльмӧдны заводитан подулӧн лоӧ министрӧн Уведомление бала либӧ Разрешение бала босьтӧм.
Канму услуга сетӧм (сетӧмын ӧткажитӧм) йылысь помшуӧм примитан муртӧсӧн лоӧ сійӧ, мый эм дась Уведомление бала либӧ дась Разрешение бала.
Уна мога шӧринӧн канму услугалысь бӧртас сетны позянлунсӧ, сы лыдын шыӧдчысьлӧн бӧрйӧм серти сы вылӧ видзӧдтӧг, кӧні сійӧ меститчӧ, абу урчитӧма, сы вӧсна мый УМШ канму услуга сетӧмсӧ Административнӧй уджаланартӧн абу урчитӧма.
Шыӧдчысьлӧн бӧрйӧм серти, сылӧн меститчанін вылӧ видзӧдтӧг, Министерствоӧн канму услугалысь бӧртас сетӧмыс:
1) вермӧ лоны канму услугалысь бӧртассӧ пошта пыр ыстігӧн;
2) абу урчитӧма канму услугалысь бӧртассӧ шыӧдчысьлы Министерствоын веськыда сетігӧн.
3.11.1. Министр Уведомление либӧ Разрешение босьтан лунсянь 2 (кык) календарнӧй лун чӧжӧн:
1) сэк, кор эмӧсь канму услуга сетӧмын ӧткажитан подувъяс, кырымалӧ Уведомлениесӧ да ыстӧ кывкутысь чина мортлы шыӧдчысьлы ыстӧм (веськыда сетӧм) вылӧ;
2) сэк, кор канму услуга сетӧмын ӧткажитан подувъясыс абуӧсь, кырымалӧ Разрешениесӧ да сетӧ кывкутысь чина мортлы шыӧдчысьлы ыстӧм (веськыда сетӧм) вылӧ.
3.11.2. Кывкутысь чина морт Административнӧй уджаланартлӧн 3.11.1 пунктын индӧм документъяслӧн сы дорӧ воан лунсянь 2 (кык) календарнӧй лун чӧжӧн пасйӧ найӧс ДЭБС да ыстӧ пошта связь организация пыр либӧ сетӧ шыӧдчысьлы веськыда.
3.11.3. Административнӧй процедура збыльмӧдан медыджыд кадколастыс – министрӧн Административнӧй уджаланартлӧн 3.11.1 пунктын индӧм документъяс босьтан лунсянь 4 (нёль) календарнӧй лун.
3.11.4. Административнӧй процедуралӧн бӧртасыс: шыӧдчысьлы канму услугалысь бӧртас сетӧм.
Административнӧй процедуралысь бӧртассӧ пасъянног: шыӧдчысьлы ыстӧм документъяссӧ пасйӧма ДЭБС.
Шыӧдчыссянь содтӧд тӧдмӧгъяс босьтӧм
3.12. Канму услуга сетӧм вылӧ содтӧд тӧдмӧгъяс босьтӧмсӧ Россия Федерацияса оланпастэчасӧн да Коми Республикаса оланпастэчасӧн абу урчитӧма.
Россия Федерацияса ӧтувъя порталӧн вӧдитчӧмӧн 
канму услуга сетӧм йылысь заявление сетан аслыспӧлӧслунъяс
3.13. Шыӧдчысь лӧсьӧдӧ заявлениесӧ Россия Федерацияса ӧтувъя порталын заявлениелысь электроннӧй формасӧ гижӧмӧн кутшӧм-либӧ мӧд формаын заявлениесӧ содтӧд сетны коланлунтӧг.
3.13.1. Лӧсьӧдӧм заявлениесӧ (шыӧдчӧмлысь электроннӧй формасӧ) форматно-логическӧя прӧверитӧны автоматическӧя шыӧдчысьӧн шыӧдчӧмлӧн электроннӧй формалысь быд поле гижӧм бӧрын. Сэк, кор эрдӧдӧма шыӧдчӧмлӧн электроннӧй формаын абу стӧча гижӧм полесӧ, шыӧдчысьлы юӧртӧны эрдӧдӧм шыбӧль да сійӧс бырӧдан пӧрадок йылысь шыӧдчӧмлӧн электроннӧй формаын веськыда юӧртан сообщениеӧн.
3.13.2. Заявление лӧсьӧдігӧн шыӧдчысьлы (петкӧдлысьлы):
1) сетӧны позянлун печатайтны заявлениелӧн электроннӧй формалысь копиясӧ бумага вылӧ;
2) сетӧны позянлун заявлениелӧн электроннӧй формаӧ водзджык пыртӧм значениеяссӧ шыӧдчысьлӧн (петкӧдлысьлӧн) кӧсйӧм серти кӧть кутшӧм здукӧ кольны, сы лыдын сэк, кор заявлениелӧн электроннӧй формаӧ значениеяссӧ гижигӧн артмӧмаӧсь шыбӧльяс да бергӧдчӧма выль пӧв гижны найӧс;
3) сетӧны позянлун водзджык пыртӧм юӧрсӧ воштытӧг бергӧдчыны заявлениелысь электроннӧй форма гижан кӧть кутшӧм этапӧ.
3.13.3. Лӧсьӧдӧм заявлениесӧ ыстӧны Министерствоӧ Россия Федерацияса ӧтувъя портал отсӧгӧн.
3.13.4. Россия Федерацияса ӧтувъя порталӧн вӧдитчӧмӧн электроннӧй документӧн заявление сетан кадпасӧн лыддьыссьӧ Министерствоын Административнӧй уджаланартлӧн 3.8.1 пунктӧн урчитӧм пӧрадокын да кадколастъясӧ заявление пасъян лун.
3.13.5. Мукӧд вӧчӧмторсӧ, кутшӧмъяс колӧны канму услуга сетӧм вылӧ, сы лыдын кутшӧмъяс йитчӧмаӧсь шыӧдчысьлысь вынсьӧдӧм квалифицируйтӧм электроннӧй кырымпаслысь збыльлунсӧ прӧверитӧмкӧд, мыйӧн вӧдитчӧма канму услуга босьтӧмла шыӧдчигӧн, абу урчитӧма.
2 вариант опишитӧм
3.14. 2 вариант серти канму услуга сетан медыджыд кадколастыс – Министерствоын заявка материалъяс пасъян лунсянь 15 (дас вит) календарнӧй лунысь оз дырджык.
3.15. Канму услуга сетан бӧртасӧн лоӧ:
1) разрешение сетӧм;
2) канму услуга сетӧмын ӧткажитӧм.
3.16. 2 вариантӧн урчитӧм административнӧй процедураяслӧн лыддьӧг да найӧс опишитӧм:
1) заявка материалъяс примитӧм да найӧс пасйӧм;
2) ведомствокостса юӧрӧн йитчӧм;
3) канму услуга сетӧмсӧ дугӧдлӧм;
4) Министерствоӧн канму услуга сетӧм йылысь (сетӧмын ӧткажитӧм) йылысь помшуӧм примитӧм да канму услуга сетан бӧртассӧ шыӧдчысьлы сетӧм;
5) шыӧдчыссянь содтӧд тӧдмӧгъяс босьтӧм.
3.16.1. Канму услугасӧ шыӧдчытӧдз (шыӧдчытӧг) сетӧмсӧ абу урчитӧма.
3.16.2. Канму услугаяс сетӧм бӧрын сетӧм документъясын Министерствоӧн вӧчӧм торксьӧмъяссӧ да (либӧ) шыбӧльяссӧ веськӧдӧны «Канму услугаяс сетӧм бӧрын сетӧм документъясын Коми Республикаса вӧр-ва озырлун да гӧгӧртас видзан министерствоӧн вӧчӧм торксьӧмъяс да (либӧ) шыбӧльяс веськӧдан уджаланарт вынсьӧдӧм йылысь» Коми Республикаса вӧр-ва озырлун да гӧгӧртас видзан министерстволӧн 2018 во рака тӧлысь 20 лунся 575 №-а тшӧктӧдӧн урчитӧм пӧрадокын.
3.17. Заявлениесӧ сэк, кор сійӧс ыстӧны электроннӧя, пасъян кадколастсӧ да пӧрадоксӧ урчитӧма Административнӧй уджаланартлӧн 3.23 – 3.23.4 пунктъясӧн.
Заявка материалъяс примитӧм да пасйӧм
3.18. Административнӧй процедура заводитан подулӧн лоӧ шыӧдчыссянь – юридическӧй кывкутыссянь либӧ сійӧс петкӧдлыссянь – заявка материалъяслӧн Министерствоӧ воӧм.
Заявка материалъяссӧ позьӧ сетны бумага вылын веськыда Министерствоӧ, либӧ пошта пыр ыстыны Министерствоӧ, либӧ Россия Федерацияса ӧтувъя портал пыр.
Коми Республикаса олӧмӧ пӧртысь власьт органъяссӧ, кодъяс участвуйтӧны запрос да документъяс примитӧмын, абу урчитӧма.
УМШ пыр запрос да документъяс ыстӧмсӧ абу урчитӧма.
Министерствоӧн либӧ уна мога шӧринӧн шыӧдчысьлӧн бӧрйӧм серти запрос да документъяс сылӧн меститчанін вылӧ видзӧдтӧг примитны позянлунсӧ абу урчитӧма.
Заявка материалъяссӧ примитӧм да пасйӧм йылысь помшуӧм примитан муртӧсӧн лоӧ сійӧ, мый эм канму услуга сетӧм йылысь воӧм заявлениеыс.
3.18.1. Кывкутысь чина морт заявка материалъяс босьтан лунсянь 1 (ӧти) календарнӧй лун чӧжӧн:
1) сэк, кор заявка материалъясыс воисны Россия Федерацияса ӧтувъя портал пыр, видлалӧ, лӧсялӧны-ӧ найӧ Административнӧй уджаланартлӧн 2.14 пунктса корӧмъяслы.
Шыӧдчысьӧс либӧ сійӧс петкӧдлысьӧс тӧдмалан (идентифицируйтан) ногъясӧн лоӧны:
а) Россия Федерацияса ӧтувъя портал вылын личнӧй кабинетын – прӧстӧй электроннӧй кырымпасӧн «Электроннӧй кырымпас йылысь» Федеральнӧй оланпаслӧн корӧмъяс серти;
б) пошта пыр – мортӧс индыны оз ков;
в) Министерствоын – мортӧс эскӧдысь документ;
2) сэк, кор заявка материалъясыс оз лӧсявны Административнӧй уджаланартлӧн 2.14 пунктса корӧмъяслы – ӧткажитӧ найӧс примитӧмын Административнӧй уджаланартлӧн 2.15 пункт серти Россия Федерацияса ӧтувъя порталын та йылысь шыӧдчысьлы автоматическӧя юӧртӧмӧн ӧткажитан помкаяссӧ индӧмӧн;
3) сэк, кор заявка материалъясыс лӧсялӧны Административнӧй уджаланартлӧн 2.14 пунктса корӧмъяслы, ыстӧ найӧс видлалӧм вылӧ  вӧр бурмӧдан юкӧнӧ Административнӧй уджаланартлӧн 2.15 пунктса корӧмъяслы лӧсялӧмсӧ видлалӧм могысь.
3.18.2. Вӧр бурмӧдан юкӧнса начальник сы дорӧ заявка материалъяс воан лунӧ видлалӧ найӧс да сійӧ жӧ кадколастӧ индӧ юкӧнса специалистӧс.
3.18.3. Юкӧнса специалист сы дорӧ заявка материалъяс воан лунсянь 2 (кык) календарнӧй лун чӧжӧн:
1) видлалӧ найӧс сы серти, эмӧсь (абуӧсь) канму услуга сетӧм вылӧ колана документъяс примитӧмын ӧткажитан подувъясыс.
Медым босьтны ЮКӦКР шыӧдчысь йылысь тӧдмӧгъяслӧн эмлун (абутӧмлун) йылысь юӧрсӧ, юкӧнса специалист ыстӧ Федеральнӧй вот службаӧ запрос шыӧдчысьлысь заявлениеын индӧм мыччӧдъяссӧ (ВМП) запрос формаӧ гижӧмӧн, кутшӧмӧс йӧзӧдӧма «Ӧтуввез» юӧртан да телекоммуникация везйын Федеральнӧй вот службалӧн официальнӧй сайтын (https://egrul.nalog.ru/).
Медым тӧдмавны, эмӧсь (абуӧсь) шыӧдчысь вылӧ оформитӧм му пытшкӧсӧн вӧдитчан инӧд вылӧ лицензия, юкӧнса специалист ыстӧ запрос:
а) федеральнӧй тӧдчанлуна му пытшкӧс участокъяс серти – ведомствокостса юӧрӧн йитчӧм серти пӧрадокын, кутшӧмӧс урчитӧма Административнӧй уджаланартлӧн 3.19 – 3.19.4 пунктъясӧн;
б) меставывса тӧдчанлуна му пытшкӧс участокъяс серти – Министерстволӧн му пытшкӧсӧн вӧдитчӧмсӧ лицензируйтан юкӧнӧ юӧр сы йылысь, мый шыӧдчысьлӧн эм меставывса тӧдчанлуна му пытшкӧс участокъяс серти му пытшкӧсӧн вӧдитчӧм вылӧ лицензия, босьтан юкӧнын;
2) сэк, кор эмӧсь канму услуга сетӧм вылӧ колана документъяс примитӧмын ӧткажитан подувъясыс, кутшӧмъясӧс урчитӧма Административнӧй уджаланартлӧн 2.15 пунктӧн, – дасьтӧ канму услуга сетӧм вылӧ колана документъяс примитӧмын ӧткажитӧм йылысь извещение баласӧ Административнӧй уджаланарт дорӧ 3 №-а содтӧдӧн урчитӧм форма серти ӧткажитан помкаяссӧ индӧмӧн да ыстӧ сійӧс министрлы;
3) сэк, кор абуӧсь канму услуга сетӧм вылӧ колана документъяс примитӧмын ӧткажитан подувъясыс, кутшӧмъясӧс урчитӧма Административнӧй уджаланартлӧн 2.15 пунктӧн, ыстӧ заявка материалъяссӧ кывкутысь чина мортлы пасйӧм вылӧ.
3.18.4. Му пытшкӧсӧн вӧдитчӧмсӧ лицензируйтан юкӧнса специалист сы дорӧ юкӧнса специалистсянь шыӧдчысь йылысь юӧр воан лунӧ видлалӧ Му пытшкӧс серти реестрын шыӧдчысь вылӧ оформитӧм му пытшкӧсӧн вӧдитчӧм вылӧ лицензиялӧн эмлун (абутӧмлун) йылысь юӧрсӧ.
Сэк, кор шыӧдчысь йылысь Му пытшкӧс серти реестрын тайӧ пунктса медводдза абзацын индӧм кадколастӧ юӧрыс абу, вомгора юӧртӧ босьтӧм юӧрсӧ юкӧнса специалистлы.
Сэк, кор Му пытшкӧс серти реестрын эм шыӧдчысь йылысь юӧрыс, сетӧ тайӧ пунктса медводдза абзацын индӧм кадколастӧ юкӧнса специалистлы муӧн вӧдитчӧм вылӧ лицензиялысь копиясӧ.
3.18.5. Министр Административнӧй уджаланартлӧн 3.18.3 пунктса 2 пунктулӧн урчитӧм документъяс босьтан лунсянь 2 (кык) календарнӧй лун чӧжӧн кырымалӧ найӧс да сійӧ жӧ кадколастӧ сетӧ кывкутысь чина мортлы шыӧдчысьлы ыстӧм вылӧ.
3.18.6. Кывкутысь чина морт:
1) Административнӧй уджаланартлӧн 3.18.5 пунктӧн урчитӧм документъяс босьтан лунсянь 2 (кык) календарнӧй лун чӧжӧн пасйӧ найӧс   ДЭБС да сійӧ жӧ кадколастӧ ыстӧ шыӧдчысьлы пошта пыр либӧ сетӧ веськыда;
2) Административнӧй уджаланартлӧн 3.18.3 пунктса 3 пунктулӧн урчитӧм документъяслӧн сы дорӧ воан лунӧ пасйӧ найӧс ДЭБС да сійӧ жӧ кадколастӧ сетӧ юкӧнса специалистлы.
3.18.7. Юкӧнса специалист пасйӧм заявка материалъяслӧн сы дорӧ воан лунсянь 8 (кӧкъямыс) календарнӧй лун чӧжӧн:
1) видлалӧ найӧс сы серти, эмӧсь (абуӧсь) Административнӧй уджаланартлӧн 2.17 пунктӧн урчитӧм канму услуга сетӧмын ӧткажитан подувъясыс;
2) сэк, кор эмӧсь канму услуга сетӧмын ӧткажитан подувъясыс, кутшӧмъясӧс урчитӧма Административнӧй уджаланартлӧн 2.17 пунктӧн, – дасьтӧ Уведомление баласӧ да ыстӧ сійӧс министрлы;
3) сэк, кор канму услуга сетӧмын ӧткажитан подувъясыс абуӧсь, кутшӧмъясӧс урчитӧма Административнӧй уджаланартлӧн 2.17 пунктӧн, дасьтӧ Разрешение баласӧ да ыстӧ сійӧс министрлы.
3.18.8. Административнӧй процедура збыльмӧдан медыджыд кадколастыс:
1) сэк, кор ӧткажитӧны канму услуга сетӧм вылӧ колана документъяс примитӧмын, – Министерствоӧ заявка материалъяс воан лунсянь 7 (сизим) календарнӧй лун;
2) сэк, кор прӧверкалӧн бӧртасъяс серти заявка материалъяссӧ шуӧма Административнӧй уджаланартӧн урчитӧм корӧмъяслы лӧсяланаӧн, – Министерствоӧ заявка материалъяс воан лунсянь 11 (дас ӧти) календарнӧй лун.
3.18.9. Административнӧй процедуралӧн бӧртас:
1) канму услуга сетӧм вылӧ колана документъяс примитӧмын ӧткажитӧм йылысь извещение ӧткажитан помкаяссӧ индӧмӧн кырымалӧма министрӧн, пасйӧма ДЭБС да ыстӧма шыӧдчысьлы пошта пыр либӧ сетӧма веськыда;
2) Разрешение баласӧ либӧ Уведомлениесӧ сетӧма министрлы канму услуга сетӧм (сетӧмын ӧткажитӧм) йылысь помшуӧм примитӧм вылӧ.
3.18.10. Административнӧй процедуралысь бӧртассӧ пасъянног:
1) канму услуга сетӧм вылӧ колана документъяс примитӧмын ӧткажитӧм йылысь извещениесӧ пасйӧма ДЭБС;
2) Разрешение баласӧ либӧ Уведомлениесӧ сетӧма министрлы.
Ведомствокостса юӧрӧн йитчӧм
3.19. Административнӧй процедура заводитан подулӧн лоӧ юкӧнса специалистӧн заявка материалъяссӧ босьтӧм, кутшӧмъяс колӧны канму услуга сетӧм могысь.
Ведомствокостса запросъяс ыстӧм йылысь помшуӧмсӧ примитан муртӧсӧн лоӧ сійӧ, мый шыӧдчыссянь босьтӧм документъясын абуӧсь Административнӧй уджаланартлӧн 2.11 пунктса 1 (федеральнӧй тӧдчанлуна му пытшкӧс участокъяс серти), 2 пунктувъясын индӧм документъяс (тӧдмӧгъяс), кутшӧмъясӧс сійӧ вермӧ сетны аслас кӧсйӧм серти.
3.19.1. Юкӧнса специалист сы дорӧ заявка материалъяс воан лун бӧрын мунысь лунысь оз сёрджык:
а) оформитӧ Му пытшкӧсӧн вӧдитчӧм серти федеральнӧй агентствоӧ (сылӧн мутас органӧ), канму контракт серти канму заказчиклы ведомствокостса запросъяс;
б) пасйӧ ведомствокостса запроссӧ лӧсялана реестрын;
в) ыстӧ ведомствокостса запроссӧ тайӧ пунктлӧн 1 пунктулын индӧм органъясӧ.
Ведомствокостса запроссӧ оформитӧны да ыстӧны ведомствокостса юӧрӧн йитчан пӧрадок серти, мый урчитӧма Россия Федерацияса оланпастэчасӧн.
Юкӧнса специалист ыстӧ запросъяссӧ, видзӧдӧ запросъяс вылӧ вочакывъяс босьтӧм бӧрся.
3.19.2. Ведомствокостса запроссӧ ыстӧны татшӧм ногъяс пиысь ӧтиӧн:
пошта пыр мӧдӧдӧм;
курьерӧн гижсьӧг улӧ;
ведомствокостса электроннӧя йитчан система пыр (ВЭЙС).
Ведомствокостса запрос дасьтӧм да ыстӧм, а сідзжӧ коран документ (юӧр) босьтӧм могысь ВЭЙС вӧдитчӧны Россия Федерацияса нормативнӧй инӧда актъясӧн да Коми Республикаса нормативнӧй инӧда актъясӧн урчитӧм пӧрадокын.
Ведомствокостса запроссӧ, кутшӧмӧс ыстӧны ВЭЙС вӧдитчӧмӧн, кырымалӧны юкӧнса специалистлӧн электроннӧй кырымпасӧн, коді кывкутӧ ведомствокостса запросъяс ыстӧм вӧсна.
3.19.3. Сэк, кор органъяс (организацияяс), кодъяслы вӧлі ыстӧма ведомствокостса запроссӧ, торкалӧны татшӧм ведомствокостса запрос вылӧ вочакыв ыстан урчитӧм кадколастсӧ, юкӧнса специалист выль пӧв ыстӧ ведомствокостса запроссӧ, юӧртӧ шыӧдчысьлы артмӧм лоӧмтор йылысь сэтшӧм ногӧн, кутшӧмӧс шыӧдчысь бӧрйӧма шыӧдчигӧн, торйӧн кӧ, сы йылысь, мый шыӧдчысьлы абу ӧткажитӧма канму услуга сетӧмын, да мый шыӧдчысь ачыс вермӧ сетны лӧсялана документсӧ.
Выль пӧв ыстан ведомствокостса запросӧ вермӧны пырны «ыстыссьӧ выль пӧв» кывъяс, медводдза ведомствокостса запрос ыстан кадпас да сійӧс пасъян номер.
3.19.4. Административнӧй процедура збыльмӧдан медыджыд кадколастыс – юкӧнса специалистлы заявка материалъяс воан лун. Индӧм кадколастыс пырӧ административнӧй процедура збыльмӧдан медыджыд кадколастӧ, кутшӧмӧс урчитӧма Административнӧй уджаланартлӧн 3.18.8 пунктӧн.
Административнӧй процедура збыльмӧдан бӧртас: ведомствокостса юӧрӧн йитчӧм серти документъяссӧ ыстӧма Му пытшкӧсӧн вӧдитчан федеральнӧй агентствоӧ (сылӧн мутас органӧ), канму контракт серти канму заказчиклы.
Административнӧй процедуралысь бӧртассӧ пасъянног: ведомствокостса запроссӧ пасйӧма ДЭБС.
Канму услуга сетӧмсӧ дугӧдлӧм
3.20. Канму услуга сетӧмсӧ дугӧдлӧм вылӧ подувъяссӧ абу урчитӧма.
Министерствоӧн канму услуга сетӧм
(сетӧмын ӧткажитӧм) йылысь помшуӧм примитӧм 
да шыӧдчысьлы канму услуга сетан бӧртассӧ сетӧм
3.21. Административнӧй процедура збыльмӧдны заводитан подулӧн лоӧ министрӧн Уведомление бала либӧ Разрешение бала босьтӧм.
Канму услуга сетӧм (сетӧмын ӧткажитӧм) йылысь помшуӧм примитан муртӧсӧн лоӧ сійӧ, мый эм дась Уведомление бала либӧ дась Разрешение бала.
Уна мога шӧринӧн канму услугалысь бӧртас сетны позянлунсӧ, сы лыдын шыӧдчысьӧн бӧрйӧм серти сы вылӧ видзӧдтӧг, кӧні сійӧ меститчӧ, абу урчитӧма, сы вӧсна мый УМШ канму услуга сетӧмсӧ Административнӧй уджаланартӧн абу урчитӧма.
Шыӧдчысьлӧн бӧрйӧм серти, сылӧн меститчанін вылӧ видзӧдтӧг, Министерствоӧн канму услугалысь бӧртас сетӧмыс:
1) вермӧ лоны канму услугалысь бӧртассӧ пошта пыр ыстігӧн;
2) абу урчитӧма канму услугалысь бӧртассӧ шыӧдчысьлы Министерствоын веськыда сетігӧн.
3.21.1. Министр Уведомление либӧ Разрешение босьтан лунсянь 2 (кык) календарнӧй лун чӧжӧн:
1) сэк, кор эмӧсь канму услуга сетӧмын ӧткажитан подувъясыс, кырымалӧ Уведомлениесӧ да ыстӧ кывкутысь чина мортлы шыӧдчысьлы ыстӧм (веськыда сетӧм) вылӧ;
2) сэк, кор канму услуга сетӧмын ӧткажитан подувъясыс абуӧсь, кырымалӧ Разрешениесӧ да сетӧ кывкутысь чина мортлы шыӧдчысьлы ыстӧм (веськыда сетӧм) вылӧ.
3.21.2. Кывкутысь чина морт Административнӧй уджаланартлӧн 3.21.1 пунктын индӧм документъяслӧн сы дорӧ воан лунсянь 2 (кык) календарнӧй лун чӧжӧн пасйӧ найӧс ДЭБС да ыстӧ пошта связь организация пыр либӧ сетӧ шыӧдчысьлы веськыда.
3.21.3. Административнӧй процедура збыльмӧдан медыджыд кадколастыс – Административнӧй уджаланартлӧн 3.21.1 пунктын индӧм документъяс министрӧн босьтан лунсянь 4 (нёль) календарнӧй лун.
3.21.4. Административнӧй процедуралӧн бӧртас: шыӧдчысьлы канму услугалысь бӧртассӧ сетӧм.
Административнӧй процедуралысь бӧртассӧ пасъянног: шыӧдчысьлы ыстӧм документъяссӧ пасйӧма ДЭБС.
Шыӧдчыссянь содтӧд тӧдмӧгъяс босьтӧм
3.22. Канму услуга сетӧм вылӧ содтӧд тӧдмӧгъяс босьтӧмсӧ Россия Федерацияса оланпастэчасӧн да Коми Республикаса оланпастэчасӧн абу урчитӧма.
Россия Федерацияса ӧтувъя порталӧн вӧдитчӧмӧн 
канму услуга сетӧм йылысь заявление сетан аслыспӧлӧслунъяс
3.23. Шыӧдчысь лӧсьӧдӧ заявлениесӧ Россия Федерацияса ӧтувъя порталын заявлениелысь электроннӧй формасӧ гижӧмӧн кутшӧм-либӧ мӧд формаын заявлениесӧ содтӧд сетны коланлунтӧг.
3.23.1. Лӧсьӧдӧм заявлениесӧ (шыӧдчӧмлысь электроннӧй формасӧ) форматно-логическӧя прӧверитӧны автоматическӧя шыӧдчысьӧн шыӧдчӧмлӧн электроннӧй формалысь быд поле гижӧм бӧрын. Сэк, кор эрдӧдӧма шыӧдчӧмлӧн электроннӧй формаын абу стӧча гижӧм полесӧ, шыӧдчысьлы юӧртӧны эрдӧдӧм шыбӧль да сійӧс бырӧдан пӧрадок йылысь шыӧдчӧмлӧн электроннӧй формаын веськыда юӧртан сообщениеӧн.
3.23.2. Заявление лӧсьӧдігӧн шыӧдчысьлы (петкӧдлысьлы):
1) сетӧны позянлун печатайтны заявлениелӧн электроннӧй формалысь копиясӧ бумага вылӧ;
2) сетӧны позянлун заявлениелӧн электроннӧй формаӧ водзджык пыртӧм значениеяссӧ шыӧдчысьлӧн (петкӧдлысьлӧн) кӧсйӧм серти кӧть кутшӧм здукӧ кольны, сы лыдын сэк, кор заявлениелӧн электроннӧй формаӧ значениеяссӧ гижигӧн артмӧмаӧсь шыбӧльяс да бергӧдчӧма выль пӧв гижны найӧс;
3) сетӧ позянлун водзджык пыртӧм юӧрсӧ воштытӧг бергӧдчыны заявлениелысь электроннӧй форма гижан кӧть кутшӧм этапӧ.
3.23.3. Лӧсьӧдӧм заявлениесӧ ыстӧны Министерствоӧ Россия Федерацияса ӧтувъя портал отсӧгӧн.
3.23.4. Россия Федерацияса ӧтувъя порталӧн вӧдитчӧмӧн электроннӧй документӧн заявление сетан кадпасӧн лыддьыссьӧ Министерствоын Административнӧй уджаланартлӧн 3.18.1 пунктӧн урчитӧм пӧрадокын да кадколастъясӧ заявление пасъян лун.
3.23.5. Мукӧд вӧчӧмторсӧ, кутшӧмъяс колӧны канму услуга сетӧм вылӧ, сы лыдын кутшӧмъяс йитчӧмаӧсь шыӧдчысьлысь вынсьӧдӧм квалифицируйтӧм электроннӧй кырымпаслысь збыльлунсӧ прӧверитӧмкӧд, мыйӧн вӧдитчӧма канму услуга босьтӧмла шыӧдчигӧн, абу урчитӧма.
ІV. Административнӧй уджаланарт
олӧмӧ пӧртӧм бӧрся видзӧданногъяс
Административнӧй уджаланартлӧн да 
мукӧд нормативнӧй инӧда актлӧн положениеясӧ, 
кутшӧмъяс урчитӧны канму услуга сетӧм дорӧ корӧмъяссӧ, кывкутысь чина йӧзӧн кутчысьӧм да найӧс збыльмӧдӧм бӧрся, 
а сідзжӧ наӧн помшуӧмъяс примитӧм бӧрся
 вочасӧн видзӧдӧмсӧ олӧмӧ пӧртан пӧрадок
4.1. Тайӧ Административнӧй уджаланартлӧн да мукӧд нормативнӧй инӧда актлӧн положениеясӧ кутчысьӧм да найӧс олӧмӧ пӧртӧм бӧрся, кутшӧмъяс урчитӧны канму услуга сетӧм дорӧ корӧмъяссӧ, видзӧдӧ министр, а кор сійӧ абу – Министерстволӧн Вӧр овмӧсӧн веськӧдланінса начальник.
4.2. Министр видзӧдӧ канму услуга сетӧм серти Министерстволӧн удж бӧрся.
Канму услуга сетан тырвыйӧлун да ногтуй серти планӧвӧй 
да планысь ӧтдор прӧверкаяс нуӧдан пӧрадок да тшӧкыдлун, 
сы лыдын канму услуга сетан тырвыйӧлун да ногтуй бӧрся 
видзӧдан пӧрадок да формаяс
4.3. Канму услуга сетан тырвыйӧлун да ногтуй бӧрся видзӧдӧны планӧвӧй да планысь ӧтдор прӧверкаяс нуӧдӧмӧн.
Планӧвӧй прӧверкаяссӧ нуӧдӧны Министерстволӧн уджалан план серти, но вонас 1 (ӧтиысь) оз гежӧдджыка.
Планысь ӧтдор прӧверкаяссӧ нуӧдӧны сэк, кор Министерствоӧ воӧны торъя йӧзсянь да юридическӧй кывкутысьяссянь налысь инӧдъяс да оланпас серти интересъяс торкалӧм вылӧ норасьӧмъяс.
Планысь ӧтдор прӧверкаяссӧ нуӧдӧны документъяс прӧверитӧмӧн да (либӧ) ветлӧмӧн прӧверка нуӧдӧмӧн оланпастэчасӧн урчитӧм пӧрадокын.
Планысь ӧтдор прӧверкаяссӧ вермӧны нуӧдны шыӧдчысьлӧн канму услуга босьтӧм вылӧ сылысь инӧдъяс торкалӧм йылысь торъя шыӧдчӧм подув вылын.
Планӧвӧй да планысь ӧтдор прӧверкаяслысь бӧртасъяссӧ оформитӧны актӧн, кытчӧ пасйӧны эрдӧдӧм тырмытӧмторъяссӧ да найӧс бырӧдӧм серти вӧзйӧмъяссӧ.
Канму услуга сетысь органса чина йӧзлӧн помшуӧмъяс да вӧчӧмторъяс (вӧчтӧмтор) вӧсна кывкутӧм, кутшӧмъясӧс найӧ примитӧны (збыльмӧдӧны) канму услуга сетігӧн
4.4. Канму услуга сетӧм вӧсна кывкутысь чина йӧз асьныс кывкутӧны канму услуга сетан пӧрадокӧ да кадколастъясӧ кутчысьӧм вӧсна.
Канму услуга сетӧм бӧрся, сы лыдын гражданаӧн, налӧн ӧтувъясӧн 
да организацияясӧн, видзӧдан пӧрадок да видзӧданногъяс дорӧ корӧмъяссӧ урчитысь положениеяс
4.5. Канму услуга сетӧм бӧрся видзӧдӧмсӧ збыльмӧдӧны канму услуга олӧмӧ пӧртӧм серти административнӧй процедураясӧн да чина йӧзӧн помшуӧмъяс примитӧмӧн урчитӧм вӧчӧмторъяслӧн               сьӧрсьӧн-бӧрсьӧн мунӧмӧ кутчысьӧм бӧрся видзӧдӧмӧн, Россия Федерацияса инӧда актъясӧ, а сідзжӧ тайӧ Административнӧй уджаланартлӧн положениеясӧ Министерствоса чина йӧзӧн кутчысьӧм да найӧс олӧмӧ пӧртӧм серти прӧверкаяс нуӧдӧмӧн.
Прӧверкасӧ сідзжӧ позьӧ нуӧдны гражданинлӧн либӧ организациялӧн торъя шыӧдчӧм серти.
4.6. Министр дорӧ гражданалӧн, налӧн ӧтувъяслӧн да организацияяслӧн шыӧдчӧм дырйи вермӧны лӧсьӧдны комиссия сылӧн тэчасӧ гражданаӧс, ӧтйӧза ӧтувъясӧс да организацияясӧс петкӧдлысьясӧс пыртӧмӧн, медым нуӧдны канму услуга сетан тырвыйӧлун да ногтуй серти планысь ӧтдор прӧверка.
Тайӧ пунктса медводдза абзацӧн урчитӧм комиссиясӧ лӧсьӧдӧны сӧмын сэк, кор гражданасянь, налӧн ӧтувъяссянь да организацияяссянь воӧм шыӧдчӧмын эм сійӧс лӧсьӧдӧм йылысь корӧм.
V. Канму услуга сетысь органлӧн, уна мога шӧринлӧн,  
«Канму да муниципальнӧй услугаяс сетӧмсӧ котыртӧм йылысь» Федеральнӧй оланпаслӧн 16 статьяса 11  юкӧнын индӧм организацияяслӧн, а сідзжӧ налӧн чина йӧзлӧн,
 канму служащӧйяслӧн, уджалысьяслӧн вӧчӧмторъяс (вӧчтӧмтор) ёрдӧдз (ёрдтӧг) обжалуйтан пӧрадок 
5.1. Шыӧдчысь вермӧ обжалуйтны канму услуга сетігӧн Министерстволысь, Министерствоса чина йӧзлысь, канму служащӧйяслысь, уна мога шӧринлысь, а сідзжӧ уна мога шӧринса уджалысьлысь помшуӧмъяссӧ да (либӧ) вӧчӧмторъяссӧ (вӧчтӧмторсӧ) ёрдӧдз (ёрдтӧг) пӧрадокын (водзӧ – норасьӧм).
5.2. Шыӧдчысь (петкӧдлысь) ёрдӧдз (ёрдтӧг) пӧрадокын вермӧ шыӧдчыны Министерствоӧ чина йӧзлӧн, уполномочитӧм Министерстволӧн тэчас юкӧдувса юрнуӧдысьлӧн помшуӧм да (либӧ) вӧчӧмтор (вӧчтӧмтор) вылӧ, Министерстволӧн, министрлӧн помшуӧм да вӧчӧмтор (вӧчтӧмтор) вылӧ норасьӧмӧн бумага вылын гижӧмӧн либӧ электроннӧя.
Министерствоын индӧны норасьӧмъяс видлалӧм вылӧ уполномочитӧм чина йӧзӧс.
5.3. Норасьӧм сетан да видлалан пӧрадок йылысь юӧрсӧ йӧзӧдӧны канму услугаяс сетанінъясын юӧртан стендъяс вылын, Министерстволӧн сайтын, Россия Федерацияса ӧтувъя порталын, а сідзжӧ вомгора телефон пыр да (либӧ) ас сёрниӧн примитігӧн либӧ шыӧдчысьӧн (петкӧдлысьӧн) индӧм инпас серти гижӧмӧн пошта пыр мӧдӧдӧмӧн.
5.4. Канму услугаяс сетысь Министерстволысь, а сідзжӧ сылӧн чина йӧзлысь помшуӧмъяс да вӧчӧмторъяс (вӧчтӧмтор) ёрдӧдз (ёрдтӧг) обжалуйтан пӧрадоксӧ ладмӧдӧны:
«Канму да муниципальнӧй услугаяс сетӧмсӧ котыртӧм йылысь» Федеральнӧй оланпасӧн;
«Федеральнӧй канму юӧртан система йылысь, мый могмӧдӧ канму да муниципальнӧй услугаяс сетігӧн вӧчӧм помшуӧмъяссӧ да вӧчӧмторъяссӧ (вӧчтӧмторсӧ) ёрдӧдз (ёрдтӧг) обжалуйтӧмсӧ» Россия Федерацияса Веськӧдлан котырлӧн 2012 во вӧльгым тӧлысь 20 лунся 1198 №-а шуӧмӧн;
«Коми Республикаса олӧмӧ пӧртысь власьт органъяслӧн да налӧн чина йӧзлӧн, Коми Республикаса олӧмӧ пӧртысь власьт органъяслӧн, канму да муниципальнӧй услугаяс сетан уна мога шӧринлӧн, сылӧн уджалысьяслӧн помшуӧмъяс да вӧчӧмторъяс (вӧчтӧмтор) вылӧ норасьӧмъяс сетан да видлалан аслыспӧлӧслунъяс йылысь положениесӧ вынсьӧдӧм йылысь» Коми Республикаса Веськӧдлан котырлӧн 2012 во ӧшым тӧлысь 25 лунся 592 №-а шуӧмӧн.
Му пытшкӧс геология
боксянь туялӧм могысь 
вӧръясӧн вӧдитчӧм вылӧ 
разрешениеяс сетӧм серти
канму услуга сетан
административнӧй уджаланарт дорӧ
1 №-а СОДТӦД
ШЫӦДЧЫСЬЯСЛӦН ПРИЗНАК ЛЫДДЬӦГ, 
А СІДЗЖӦ ПРИЗНАКЪЯСЛЫСЬ ЗНАЧЕНИЕЯССӦ ӦТЛААВЛӦМ,
КУТШӦМЪЯС ЛЫДЫСЬ БЫДӦН ЛӦСЯЛӦНЫ
КАНМУ УСЛУГА СЕТАН ӦТИ ВАРИАНТЛЫ
Шыӧдчысьяслӧн признак лыддьӧг
	д/в 
№
	Шыӧдчысьлӧн признак
	Шыӧдчысьлӧн признак серти значениеяс

	Канму услуга сетан бӧртас: «Му пытшкӧс геология боксянь туялӧм могысь вӧръясӧн вӧдитчӧм вылӧ разрешениеяс сетӧм серти канму услуга сетӧм (канму услуга сетӧмын ӧткажитӧм)»

	1
	Шыӧдчысьлӧн категория 

	Юридическӧй кывкутысь либӧ сійӧс петкӧдлысь
Ас вылӧ уджалысь либӧ сійӧс петкӧдлысь



Признаклысь значениеяссӧ ӧтлаавлӧм, кутшӧмъяс лыдысь быдӧн лӧсялӧны услуга сетан ӧти вариантлы
	Вариантлӧн №
	Признакъяслысь значениеяссӧ ӧтлаавлӧм

	1
	Канму услуга сетан бӧртас, кутшӧмла шыӧдчӧ шыӧдчысь: «Му пытшкӧс геология боксянь туялӧм могысь вӧръясӧн вӧдитчӧм вылӧ разрешениеяс сетӧм серти канму услуга сетӧм (канму услуга сетӧмын ӧткажитӧм)».
	Юридическӧй кывкутысь либӧ сійӧс петкӧдлысь

	2
	Канму услуга сетан бӧртас, кутшӧмла шыӧдчӧ шыӧдчысь: «Му пытшкӧс геология боксянь туялӧм могысь вӧръясӧн вӧдитчӧм вылӧ разрешениеяс сетӧм серти канму услуга сетӧм (канму услуга сетӧмын ӧткажитӧм)».
	Ас вылӧ уджалысь либӧ сійӧс петкӧдлысь


Му пытшкӧс геология
боксянь туялӧм могысь 
вӧръясӧн вӧдитчӧм вылӧ 
разрешениеяс сетӧм серти
канму услуга сетан
административнӧй уджаланарт дорӧ
2 №-а СОДТӦД
АС ВЫЛӦ УДЖАЛЫСЬЯСЛЫ
КАНМУ УСЛУГА БОСЬТӦМ ВЫЛӦ
ЗАЯВЛЕНИЕЛӦН
ВӦЗЪЯН ФОРМА
Шыӧдчысьлӧн фирменнӧй бланок (эм кӧ)
__________ лунся ____________ петан №
Коми Республикаса 
вӧр-ва озырлун да гӧгӧртас видзан министерство 
	Запрослӧн <1> №

	


                                                    __________________________________
Орган, коді видлалӧ услуга
сетӧм вылӧ запроссӧ
Шыӧдчысь (ас вылӧ уджалысь) йылысь мыччӧдъяс
	Ов
	

	Ним
	

	Вич <2>
	

	Чужан кадпас
	

	Ас вылӧ уджалысьлӧн тырвыйӧ ним
	

	АУКПМП
	

	ВМП
	


Шыӧдчысьӧс эскӧдысь документ
	Сикас
	

	Серия
	
	Номер
	

	Сетӧма
	
	Сетан кадпас
	


Пасъянін/оланін (овланін) инпас
	Индекс
	
	Дінму
	

	Район
	
	Олан пункт
	

	Улича
	

	Керка
	
	Корпус
	
	Патера
	


Пошта нимпас <4>
	Индекс
	
	Дінму
	

	Район
	
	Олан пункт
	

	Улича
	

	Керка
	
	Корпус
	
	Патера
	


	Йитчан мыччӧдъяс
	

	
	


ЗАЯВЛЕНИЕ <3>
Му пытшкӧс геология боксянь туялӧм могысь вӧръясӧн вӧдитчӧм вылӧ разрешение сетӧм йылысь
Вӧдитчӧмлӧн медшӧр мог: _____________________________________________________________________________________
Вӧдитчан кадколаст (кадпас, тӧлысь, во): ______________________________________________
Вӧр участоклӧн меститчанін: _____________________________________________________
_____________________________________________________________________________________
Сетӧма татшӧм документъяс:
1) ____________________________________________________________________
2) ____________________________________________________________________
	Услуга сетан бӧртассӧ босьтанін
	

	Бӧртас босьтанног
	

	
	


Петкӧдлысь (уполномочитӧм морт) йылысь мыччӧдъяс
	Ов
	

	Ним
	

	Вич <2>
	

	Чужан кадпас
	


Петкӧдлысьӧс (уполномочитӧм мортӧс) эскӧдысь документ
	Сикас
	

	Серия
	
	Номер
	

	Сетӧма
	
	Сетан кадпас
	


Шыӧдчысьӧс петкӧдлысьӧс пасъян/сылӧн оланін (овланін) инпас
	Индекс
	
	Дінму
	

	Район
	
	Олан пункт
	

	Улича
	

	Керка
	
	Корпус
	
	Патера
	


Шыӧдчысьӧс петкӧдлысьлӧн пошта инпас <4>
	Индекс
	
	Регион
	

	Район
	
	Олан пункт
	

	Улича
	

	Керка
	
	Корпус
	
	Патера
	


	Йитчан мыччӧдъяс
	

	
	


    __________________________             _____________________________________
            Кадпас                                                                      Кырымпас/ОНВ <2>
                                                                                                 ПМ. <2>
--------------------------------
<1> номерсӧ оз индыны;
<2> эм кӧ;
ЮРИДИЧЕСКӦЙ КЫВКУТЫСЬЯСЛЫ
КАНМУ УСЛУГАЯС БОСЬТӦМ ВЫЛӦ
ЗАЯВЛЕНИЕЛӦН
ВӦЗЪЯН ФОРМА
Шыӧдчысьлӧн фирменнӧй бланок (эм кӧ)
__________ лунся ____________петан №
Коми Республикаса
вӧр-ва озырлун да гӧгӧртас видзан министерство 
	Запрослӧн <1> №

	


                                                           ______________________________
Орган, коді видлалӧ 
услуга сетӧм вылӧ запроссӧ
Шыӧдчысь (юридическӧй кывкутысь) йылысь мыччӧдъяс
	Юридическӧй кывкутысьлӧн тырвыйӧ ним (учредитан документъяс серти)
	

	Юридическӧй кывкутысьлӧн котыртан-инӧда форма
	

	Юридическӧй кывкутысьлӧн юрнуӧдысьлӧн ов, ним, вич <2> 
	

	КПМП
	

	ВМП
	


Пасъянінлӧн инпас
	Индекс
	
	Дінму
	
	

	Район
	
	Олан пункт
	
	

	Улича
	
	

	Керка
	
	Корпус
	
	
	Патера
	


Пошта инпас <4>
	Индекс
	
	Дінму
	

	Район
	
	Олан пункт
	

	Улича
	

	Керка
	
	Корпус
	
	Патера
	


	Йитчан мыччӧдъяс
	

	
	


ЗАЯВЛЕНИЕ <3>
Му пытшкӧс геология боксянь туялӧм могысь вӧръясӧн вӧдитчӧм вылӧ разрешение сетӧм йылысь
Вӧдитчӧмлӧн  медшӧр мог: _____________________________________________________________________________________
Вӧдитчан кадколаст (кадпас, тӧлысь, во): ______________________________________________
Вӧр участоклӧн меститчанін: _____________________________________________________
_____________________________________________________________________________________
Сетӧма татшӧм документъяс:
1) ____________________________________________________________________
2) ____________________________________________________________________
	Услуга сетан бӧртас босьтанін
	

	Бӧртассӧ босьтанног
	

	
	


Петкӧдлысь (уполномочитӧм морт) йылысь мыччӧдъяс
	Ов
	

	Ним
	

	Вич <2>
	

	Чужан кадпас
	


Петкӧдлысьӧс (уполномочитӧм мортӧс) эскӧдысь документ
	Сикас
	

	Серия
	
	Номер
	

	Сетӧма
	
	Сетан кадпас
	


Шыӧдчысьӧс петкӧдлысьӧс пасъян/сылӧн оланін (овланін) инпас
	Индекс
	
	Дінму
	

	Район
	
	Олан пункт
	

	Улича
	

	Керка
	
	Корпус
	
	Патера
	


Шыӧдчысьӧс петкӧдлысьлӧн пошта инпас <5>
	Индекс
	
	Дінму
	

	Район
	
	Олан пункт
	

	Улича
	

	Керка
	
	Корпус
	
	Патера
	


	Йитчан мыччӧдъяс
	

	
	


    __________________________             _____________________________________
            Кадпас                                                                      Кырымпас/ОНВ <2>
                                                                                                 ПМ. <2>
--------------------------------
<1> номерсӧ оз индыны;
<2> эм кӧ;
Му пытшкӧс геология
боксянь туялӧм могысь 
вӧръясӧн вӧдитчӧм вылӧ 
разрешениеяс сетӧм серти
канму услуга сетан
административнӧй уджаланарт дорӧ
3 №-а СОДТӦД
Коми Республикаса 
вӧр-ва озырлун да гӧгӧртас видзан 
министерстволӧн
бланок
Документъяс примитӧмын ӧткажитӧм йылысь
ИЗВЕЩЕНИЕ
Коми Республикаса вӧр-ва озырлун да гӧгӧртас видзан министерство юӧртӧ, мый примитӧма документъяс примитӧмын ӧткажитӧм йылысь помшуӧмсӧ татшӧм подувъяс серти:
1) _______________________________________________________________ ;
(Административнӧй уджаланартлӧн 2.15 п. серти ӧткажитан подувъяссӧ лыддьӧдлӧм)
2) ________________________________________________________________.
Министр     _________________      _____________________________________________
                               (кырымпас)                                  (кырымпас гӧгӧрвоӧдӧм)
Му пытшкӧс геология
боксянь туялӧм могысь 
вӧръясӧн вӧдитчӧм вылӧ 
разрешениеяс сетӧм серти
канму услуга сетан
административнӧй уджаланарт дорӧ
4 №-а СОДТӦД
Ас вылӧ уджалысьлӧн О.Н.В. <*> либӧ юридическӧй кывкутысьлӧн котыртан-инӧда форма да сылӧн ним, пасъянінлӧн/меститчанінлӧн (овланінлӧн) инпас, йитчан телефонъяс, электроннӧй пошталӧн инпас <*> __________________________________________________________
Канму услуга сетӧмын ӧткажитӧм йылысь
УВЕДОМЛЕНИЕ
Коми Республикаса вӧр-ва озырлун да гӧгӧртас видзан министерство юӧртӧ, мый примитӧма канму услуга сетӧмын ӧткажитӧм йылысь помшуӧмсӧ татшӧм подувъяс серти:
1) _____________________________________________________________________________ ;
(Административнӧй уджаланартлӧн 2.17 п. серти ӧткажитан подувъяссӧ лыддьӧдлӧм)
2) ________________________________________________________________________.
Министр     _________________      _____________________________________________
                            (кырымпас)                                      (кырымпас гӧгӧрвоӧдӧм)
    --------------------------------
<*> индӧны, эм кӧ
Коми Республикаса Юралысьлӧн
2024 во сора тӧлысь 10 лунся 79 №-а шуӧм дорӧ
2 №-а СОДТӦД
Коми Республикаса Юралысьлӧн 
вынтӧмӧн лыддян ӧткымын Индӧд
ЛЫДДЬӦГ
1. «Вӧр фондса муясын му пытшкӧс геология боксянь туялан уджъяс вӧчӧм вылӧ разрешениеяс сетӧм серти канму услуга сетан административнӧй уджаланарт вынсьӧдӧм йылысь» Коми Республикаса Юралысьлӧн 2019 во урасьӧм тӧлысь 14 лунся 14 №-а индӧд.
2. «Вӧр фондса муясын му пытшкӧс геология боксянь туялан уджъяс вӧчӧм вылӧ разрешениеяс сетӧм серти канму услуга сетан административнӧй уджаланарт вынсьӧдӧм йылысь» Коми Республикаса Юралысьлӧн 2019 во урасьӧм тӧлысь 14 лунся 14 индӧдӧ вежсьӧмъяс пыртӧм йылысь» Коми Республикаса Юралысьлӧн 2019 во моз тӧлысь 20 лунся 80 №-а индӧд.
3. «Коми Республикаса Юралысьлӧн ӧткымын индӧдӧ вежсьӧмъяс пыртӧм йылысь» Коми Республикаса Юралысьлӧн 2023 во рака тӧлысь 22 лунся Индӧдӧн вынсьӧдӧм Коми Республикаса Юралысьлӧн Индӧд дорӧ содтӧдлӧн 2 пункт.
